
Males de época

PARADIGMAS

Se este é un tempo de crise, posle algunhas particularidades.
O coronavirus, os cambios no modelo familiar, as caracteristicas do
tecido social, as dificultades econdmicas, a sociedade de consu-
mo, a ditadura da imaxe... son cuestiéns imprescindibles para un
anélise do malestar contemporéneo. Porén, esta sucesion de signi-
ficantes parece funcionar por féra da gramatica, coma se se enun-
ciase unha secuencia de problemas que se resisten a ser pensados
globalmente. Talvez nos cegue o narcisismo da contemporaneida-
de que nos afasta da historia e nos converte en cidadans cuxo em-
bigo ¢ a sta propia época.

A salde mental da infancia e da adolescencia entrou no social pa-
ra interrogar sobre a angustia, o depresivo, o corporal e o suicida.
A primeira morfoloxia discursiva sempre é a alarma: o alto consu-
mo de psicofarmacos, as demandas de consulta psiquiatrica e psi-
coldxica, as asistencias aos servizos de urxencia e as enquisas de
salide. Todo se presenta baixo o formato da brevidade que carac-
teriza a informacién no noso tempo e, sen embargo, semella existir
un devezo por un discurso mais comprensivo.

TRANSITOS

Esta época nosa atende ao di-
tado da l6xica do mercado e o
éxito persoal, nunha saturacién
de imaxes que deixa & deriva
todo aquilo no que a sta esen-
cia é o cambio e non o valor de
cambio. Pola contra, os nenos
€ as nenas son seres en move-
mento que interactdan con di-
ferentes forzas: a natureza e o
entorno, os xenes e o ambien-
te, o instinto e a cultura.

O itinerario dos nenos e das
nenas non é simplemente un
camifno xa trazado, sendn un
entorno persoal e social on-
de acontecen estabilizaciéns e
desestabilizaciéns, adaptacions
e desadaptacions, amparos e
desamparos. A infancia é un
transito construtivo con mo-
mentos de paso, situacions de
crise e conflitos. Hai una dialéc-
tica de maduracién que sem-
pre implica un certo grao de
malestar (conflito é una pug-
na entre dous elementos psi-
coléxicos contrapostos) e unha
visién histérico-narrativa do su-
xeito (as crises do presente te-
fien que ver coa forma na que
se resolveron as crises do pasa-
do e, ao tempo, teran que ver
coas crises do futuro) M.

ENCONTROS

A escola é, entre outras posibi-
lidades, un lugar de encontro
co Outro (da autoridade, da
fraternidade, da rivalidade...) e
co Saber (que pode espertar a
curiosidade, rexeitarse, amar-
se, temerse, evitarse...). Parte
da sta tarefa educativa per-
tence & orde do simbdlico, é
dicir, debe contribuir a que o
alumnado elabore categorias
subxectivas a través do contac-
to coa realidade. O educativo

[1] Timimi denominou macdonalizacién da
infancia as solucién urxentes e inmediatas,
por féra desta nocién de transito, conflito
e malestar.

impulsa que os feitos poidan
ser tamén o que representan,
nun camifio dende o concreto
até o abstracto, do circunstan-
cial ao simbdlico.

As realidades que conforman o
cotian da escola son encontros
onde se iran definindo os mo-
dos xerais de vinculacién que
presentard cada neno e cada
nena. O cultivo do simbdlico,
necesario para a maduracién e
a entrada no ambito do civili-
zatorio, sempre pon en marcha
o xogo da transferencia e da
contratransferencia, onde xor-
de a curiosidade ou, polo con-
trario, a fuxida do saber. E, en
relacién ao lazo social, a vonta-
de de impofierse ou o somete-
mento, a sensibilidade ante a
ofensa ou o pracer por relacio-
narse cos demais.

PORVIRES

Os procesos de medicalizacion
das sociedades occidentais
superaron a significaciéon do
concepto de prevenciéon até
convertelo no sagrado, nunha
fantasia de control e garantia
da felicidade & que os seres hu-
manos se encomendan. A nosa
época construiu un imaxinario

Salude mental e educacion /

da infancia onde o previr borra
o propio porvir que define, por
esencia, un ser en construcion.
Confindese a prevencion pri-
maria dunha enfermidade coa
utopia do risco cero, detéctan-
se enfermidades definidas por
conduta e norma a través de
cuestionarios (prevencion se-
cundaria), convértense en cro-
nicidades cuestiéns vinculadas
aos ciclos e &s crises vitais (pre-
vencion terciaria).

Falar de porvir implicaria mirar
os contornos dende a pers-
pectiva do amparo e quizais
recolocar a escola no vincu-
lo e a linguaxe como formas
prioritarias de intervencion.
A institucién escolar non de-
beria interpretar o sufrimento
psiquico da mesma forma na
que o fan as institucions sani-
tarias. Non hai multidisciplina-
riedade nesa colonizacién e
renuncia ao saber propio da
escola. Nin sequera hai cola-
boracion. Tratase dunha poli-
tica da deriva do malestar, da
busca de certezas, da nega-
cién do suxeito e da infancia
en nome do sintoma, a neuro-
na e a conduta.

SINTOMAS

Ante o sintoma médico sé ca-
be a erradicacién ou a atenua-
cién. O sintoma mental sempre
contén outros matices ao ser
tamén un intento do suxeito
por restaurar o dano e defen-
derse da angustia. Abordar a
clinica en saide mental infan-
til supdn ser cautos e rigoro-
sos na valoracién da expresion
psiquica, da psicopatoloxia e
os diagndsticos. Non deixar-
se levar polo furor sanandi eti-
quetador e normalizador, non
centrarse unicamente no tras-
torno ou no déficit e o anor-
mal, senén tamén no potencial
e a capacidade.?

O sintoma é unha expresion
psiquica ainda que se valore
en demasiadas ocasiéns como
o que constitie o trastorno.
Confindese asi semioloxica-
mente sintoma con enfermida-
de, tébmase a parte polo todo,
as causas polos seus efectos.
Tal reducionismo clinico obvia
cuestions importantes acerca
da conduta das persoas (ne-
nas e nenos, neste caso), as
funciéns de maternaxe e pa-

[2] Vygostki: «Ver as ricas areas de vida que
subxacen en todo proceso».

ternaxe, a influencia do medio
social, as condiciéns materiais
da sUa existencia, as novas for-
mas culturais e técnicas. Este
baleirado da clinica elude un
cofiecemento acerca de como
confrontan o neno e a nena,
en canto suxeitos activos, o
seu desexo, o seu goce, a sta
incerteza ou o seu malestar.

TRIBULACIONS

Angustia, ideacién suicida, sin-
tomas situados no corpo ou
clinica depresiva, pese & ex-
presion en forma de epidemia
masiva, poden ser a demostra-
ciéon dun malestar sen ningun-
ha correspondencia exacta co
modelo de enfermidade médi-
ca. Convén considerar outros
referentes do sintoma tanto na
orde social como na orde psi-
coldxica.

Un diagnéstico nunca é soa-
mente un nome, sendn tamén
unha narracién acerca da sub-
xectividade da infancia e da
adolescencia, que inclia un-
ha analise das stas circunstan-
cias, unha hipotese sobre os
seus conflitos, a maneira de
expresalos e a forma pola que
intenta estabilizarse.

Situar o malestar na orde psi-
coldxica e no feito social non
supodn simplificacions etioloxi-
cas nin unha desresponsabi-
lizacion do alumnado. Que
sufra por circunstancias prexu-
diciais non implica negarlle un-
ha responsabilidade sobre os
seus actos ou sobre os seus
sintomas, iso seria convertelo
en todo o contrario do huma-
no e considerar a casualidade
psiquica como algo univoco,
obrigatorio, fisico. Tampouco
se trata de situar a culpa no
externo e aceptar, resignada-
mente, calquera posibilidade
de mudanza interna se non se
modifican as circunstancias.

Desde a escola, un diagndsti-
co narrativo sempre debe si-
tuarse no lonxitudinal para
abarcar o pasado, presente e
futuro dende unha preocupa-
cién por comprender e unha
vontade de axuda. Cofiecer
como estaba, como era, que
outras situaciéns complicadas
atravesou e cales son as suas
expectativas e a das sUas fa-
milias acerca do futuro, nunca
deben quedar por féra do fala-
do. Esta temporalidade do ne-
no e da nena remite & cuestién
da identidade, a ameazada, a
desexada ou a perdida, como
fonte de malestar mais alé da
presentaciéon dun sintoma ou
dunha enfermidade concreta.
O malestar psicoléxico, nou-
tras palabras, sempre compro-
mete o que é un, como o ven e
que proxectos son posibeis ou
se torceron.

Unha biografia da subxectivida-
de debe considerar a infancia
como unha existencia en transi-
to, cos seus fitos, as slas crises
e as suas singulares formas de
resolucion. Parece preciso, can-
do menos, analizar a relaciéon
co Saber e co Outro, en canto
a categorias do mental.

O incremento do malestar na
poboacion infanto-xuvenil re-

quire calma nas valoraciéns,
tempo para o traballo inter-
disciplinario e un esforzo polas
abordaxes integrais. As res-
postas inmediatas, centradas
no sintoma e medicalizadas
non son sempre as mais axei-
tadas malia que o sufrimen-
to se presente como agudo
e urxente. Escoitar o alumna-
do, pensar sobre o problema,
abrir sentidos ao seu malestar
e conter o sufrimento a través
do vinculo, son intervenciéns
inespecificas, pero non por iso
de menor rango, menos im-
portantes ou menos eficaces.
Outras terapéuticas, baixo a
aparencia de maior efectivi-
dade, en ocasiéns son elixidas
para calmar a nosa propia an-
gustia profesional. Facer algo,
facelo xa e facelo dende un-
ha posicion de experto pode
ser necesario en determinadas

Para que serve
0 que aprendo?

Operacion Mundo, o novo proxecto de Anaya para
Educacién Primaria, propén unhas claves pedagdxicas
que situan o alumnado no centro da aprendizaxe.

Unbha aprendizaxe para a vida.

&o

Comprometido

@ Inelusivo

Interdisciplinar

ocasiéns. Sen embargo, non é
menos certo que o malestar, a
percepcion do risco, a presion
doutros axentes implicados e
a inseguridade tenden a que
as nosas decisiéns escollan un-
ha determinada direccion.

As demandas masivas e a falta
de tempo son feitos moi reais
que contriblen a respostas in-
mediatas e xeralmente medi-
calizadas. Por desgraza, tales
elecciéns, en lugar doutras
quizais mais adecuadas, non
van diminuir a demanda, non
van contribuir a que dispofia-
mos de mais tempo no futu-
ro e poden converter os casos
en tranquilidades cronificadas
que atrancan o propio proce-
so de maduracion.

As escolas e institutos, a pe-
sar das reformas educativas, os
curriculos, as notas medias, os

programas ou a definicion es-
trita das stas funciéns, sempre
se encheran de nenos e de ne-
nas. Ademais de aprender, es-
tudar, obedecer ou terminar
os seus estudos con maior ou
menor éxito, levardn as aulas
as sUas cousas da vida, moitas
procedentes dos seus fogares.
Outras, sen embargo, aparece-
rén na propia escola por ser un
lugar no que se habita, onde
se produce un encontro obri-
gatorio con eses asuntos da
subxectividade e identidade.
A propia e a de quen os rodea. =

